КОМИ РЕСПУБЛИКАСА ВЕСЬКӦДЛАН КОТЫРЛӦН

ШУӦМ
“Йӧзӧс юӧртан средствояс юкӧнын субсидияяс (грантъяс) 

сетан пӧрадок вынсьӧдӧм йылысь” Коми Республикаса Веськӧдлан котырлӧн 2011 во йирым тӧлысь 19 лунся 463 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Йӧзӧс юӧртан средствояс юкӧнын субсидияяс (грантъяс) сетан пӧрадок вынсьӧдӧм йылысь” Коми Республикаса Веськӧдлан котырлӧн 2011 во йирым тӧлысь 19 лунся 463 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс примитан лунсянь.
Коми Республикаса Веськӧдлан котырӧн

Юрнуӧдысьӧс Медводдза вежысь 

Сыктывкар 

2017 вося рака тӧлысь 24 лун 

194 №

Коми Республикаса Веськӧдлан котырлӧн 

2017 во рака тӧлысь 24 лунся 194 №-а шуӧм дорӧ

СОДТӦД

“Йӧзӧс юӧртан средствояс юкӧнын субсидияяс (грантъяс) сетан пӧрадок вынсьӧдӧм йылысь” Коми Республикаса Веськӧдлан котырлӧн 2011 во йирым тӧлысь 19 лунся 463 №-а шуӧмӧ пыртӧм 
ВЕЖСЬӦМЪЯС
1. “Йӧзӧс юӧртан средствояс юкӧнын субсидияяс (грантъяс) сетан пӧрадок вынсьӧдӧм йылысь” Коми Республикаса Веськӧдлан котырлӧн 2011 во йирым тӧлысь 19 лунся 463 №-а шуӧмын:

1) 2 пункт гижны тадзи:
“2. Тайӧ шуӧм збыльмӧдӧм бӧрся видзӧдны Коми Республикаса Юралысьлӧн Администрацияса Юрнуӧдысьлы.”.

2. Йӧзӧс юӧртан средствояс юкӧнын Коми Республикаса республиканскӧй сьöмкудлöн сьöм тшöт весьтö субсидияяс (грантъяс) сетан пӧрадокын, мый вынсьӧдӧма шуӧмӧн (содтӧд), (водзӧ – Пӧрадок):

1) 1 пункт гижны тадзи:
“1. Тайö Пöрадокыс ладмöдö юридическöй кывкутысьяслы, кодъяс “Йöзӧс юöртан средствояс йылысь” Россия Федерацияса Оланпас серти вöчöны, паськöдöны да лыдмӧдöны йöзӧс юöртан средствояс, а сiдзжö лэдзанінъяслы (лэдзысь организацияяслы) (водзö – ЙЮС) Коми Республикаса республиканскöй сьöмкудлöн сьöм тшöт весьтö субсидияяс (грантъяс) сетöмсö, кутшöмъясöс веськöдöма йöзӧс юöртан средствоясын йöзлы тöдчана балаяс (уджтасъяс) вöчöмкöд, паськöдöмкöд да лыдмӧдöмкöд, йöзлы тöдчана литература (роч да коми кывъяс вылын) лэдзöмкöд да паськöдöмкöд, “Ӧтуввез” юӧртан да телекоммуникационнӧй везлӧн сетевöй изданиеясын йöзлы тöдчана сайтъяс лöсьöдöмкöд да налы отсöг сетöмкöд йитчöм рöскод сьӧмӧн могмӧдӧм вылö (водзö – ЙЮС-лысь, кодъяс кӧсйӧны босьтны субсидияяс (грантъяс), заявкаяс конкурсӧн бӧръян кывкӧртӧдъяс серти субсидияяс (грантъяс).”;

2) содтыны татшӧм сюрӧса 11 – 13 пунктъяс:
“11. Субсидияяссӧ (грантъяссӧ) сетӧ Коми Республикаса Юралысьлӧн Администрация (водзӧ – Администрация) Коми Республикаса республиканскöй сьöмкудлöн своднӧй сьӧмкуд роспись серти лӧсялана финансӧвӧй во да планӧвӧй кадколаст вылӧ сьӧмкуд кӧсйысьӧмъяслӧн лимит мында, кутшӧмӧс артыштӧма Администрациялы тайӧ Пӧрадоклӧн 12 пунктын урчитӧм мог вылӧ.

12. Субсидия (грант) сетан могӧн лоӧ йöзӧс юöртан средствоясын йöзлы тöдчана балаяс (уджтасъяс) вöчöмкöд, паськöдöмкöд да лыдмӧдöмкöд, йöзлы тöдчана литература (роч да коми кывъяс вылын) лэдзöмкöд да паськöдöмкöд, “Ӧтуввез” юӧртан да телекоммуникационнӧй везлӧн сетевöй изданиеясын йöзлы тöдчана сайтъяс лöсьöдöмкöд да налы отсöг сетöмкöд йитчöм рöскод сьӧмӧн могмӧдӧм.

13. Корӧмъяс, кутшӧмъяслы колӧ лӧсявны ЙЮС-лы тӧлысьлӧн медводдза лун вылӧ, кутшӧм мунӧ тӧлысь водзын, кор кӧсйӧны кырымавны артмӧдчӧмсӧ:
ЙЮС серти оз мун выль ног котыртан, бырӧдан, банкротство удж да ЙЮС-лӧн абу овмӧс нуӧдан удж вылӧ дзескӧдӧмъяс;
ЙЮС-лӧн абу уджалысьяслы удждон мынтöм серти 1 тöлысьысь унджык уджйöзыс; 
ЙЮС-лӧн абу Россия Федерацияса сьӧмкуд системалӧн да сьӧмкудйӧ пырттӧм фондъяслӧн сьӧмкудъясын вот, ӧктас, пеня да мукӧд быть колана мынтӧм серти уджйӧзыс; 

ЙЮС-лӧн абу Коми Республикаса республиканскӧй сьӧмкудйӧ субсидияяс, сьӧмкуд инвестицияяс бергӧдӧм серти, сы лыдын, мый сетӧма мукӧд инӧда акт серти, нюжӧдӧм уджйӧзыс да Коми Республикаса республиканскӧй сьӧмкуд водзын нюжӧдӧм мукӧд уджйӧз;

ЙЮС оз вермыны босьтны Коми Республикаса республиканскӧй сьӧмкудйысь сьӧм тайӧ Пӧрадоклӧн 12 пунктын индӧм шӧр мог вылӧ Коми Республикаса мукӧд нормативнӧй инӧда акт серти.”;
3) 2 пунктын:

а) медводдза абзац гижны тадзи:
“2. Субсидияяс (грантъяс) сетігӧн ЙЮС-ӧс бӧръян критерийӧн лоӧ татшӧм условиеясӧ ӧтпырйӧ кутчысьӧм:”;

б) 3 пунктулын “вот мынтӧм серти” кывъяс вежны “вот, ӧктас, пеня мынтӧм серти” кывъясӧн, “уджйӧзыс.” кыв вежны “уджйӧзыс;” кывйӧн;

в) содтыны татшӧм сюрӧса 4 пунктув:
“4) кырымалӧм артмӧдчӧмъяс серти воддза финансӧвӧй воын субсидияяс (грантъяс) видзӧм йылысь отчётносьт сетӧм серти уджйӧзыс абу (воддза финансӧвӧй воын субсидияяс (грантъяс) босьтысьяслы).”;
4) содтыны татшӧм сюрӧса 21 пункт:
“21. Субсидияяссӧ (грантъяссӧ) сетӧ Администрация субсидияяс (грантъяс) сетӧм йылысь Администрациялӧн тшӧктӧд серти, кутшӧмӧс примитӧма ЙЮС-лысь, кодъяс кӧсйӧны босьтны субсидияяс (грантъяс), заявкаяс видлалысь да йӧзлы тӧдчана балаяс (уджтасъяс) бӧрйысь комиссиялӧн помшуӧм подув вылын (водзӧ - Комиссия), Администрация да ЙЮС костын субсидияяс (грантъяс) сетӧм йылысь кырымалӧм артмӧдчӧмъяс подув вылын (водзӧ - артмӧдчӧмъяс).”; 
5) 3 пунктса медводдза, кӧкъямысӧд, ӧкмысӧд абзацъясын, 5, 6, 8 пунктъясын, 13 пунктса витӧд абзацын “Министерство” кыв лӧсялана вежлӧгын вежны “Администрация” кывйӧн лӧсялана вежлӧгын;
6) 3 пунктын:

а) 4 пунктулын “рӧскодсӧ подулалӧмӧн.” кывъяс вежны “рӧскодсӧ подулалӧмӧн;” кывъясӧн;

б) содтыны татшӧм сюрӧса 5 пунктув: 
“5) уджалысьяслы удждон мынтӧм серти 1 тöлысьысь унджык уджйöз абутöм йылысь справка, мый кырымалӧма ЙЮС-са юрнуӧдысьӧн.”;
7) 4 пункт гижны тадзи:
“4. Администрация тайӧ Пӧрадоклӧн 3 пунктын индӧм документъяс воан лунсянь 3 уджалан лун чӧжӧн видлалӧ налысь тырвыйӧлунсӧ (чукӧралунсӧ), а сідзжӧ сетӧм юӧрлысь стӧчлунсӧ да сэк, кор:

1) сетӧма абу став документсӧ, кутшӧмъясӧс индӧма тайӧ Пӧрадоклӧн 3 пунктӧн;

2) ЙЮС сетӧма абу стӧч юӧр;

3) торкӧма тайӧ Пӧрадоклӧн 3 пунктӧн урчитӧм документъяслысь сетан кадколастъяссӧ,
бӧр сетӧ ЙЮС-лӧн инпас серти сыӧн сетӧм документъяссӧ бергӧдан помкаяссӧ индӧмӧн.

ЙЮС-ӧн сетӧм юӧрлысь стӧчлунсӧ Администрация видлалӧ сетӧм документъяссӧ прӧверитӧмӧн, эм-ӧ сэні тӧдмӧгъяслӧн лӧсявтӧмлун.”;
8) 6 пунктын “бӧрйӧмсӧ нуӧдан кадколастӧдз” кывъяс вежны “конкурсӧн бӧрйӧмсӧ нуӧдан кадколастӧдз, мый индӧма тайӧ Пӧрадоклӧн 7 пунктын,” кывъясӧн;
9) 7 пункт гижны тадзи:
“7. Администрация заявкаяс примитӧмсӧ помалан лунсянь 3 уджалан лун чӧжӧн ыстӧ ЙЮС-ӧн сетӧм документъяссӧ Комиссияӧ, медым нуӧдны субсидияяс (грантъяс) босьтан инӧд вылӧ СМИ-ӧс конкурсӧн бӧрйӧм.

Администрация корӧ тайӧ Пӧрадоклӧн 13 пунктын индӧм корӧмъяслы СМИ-лысь лӧсялӧмсӧ эскӧдысь тӧдмӧгъяс канму органъясысь да организацияясысь ведомствокостса юӧрӧн йитчӧм серти, кодъяслӧн эмӧсь тайӧ тӧдмӧгъясыс, найӧ кӧ абуӧсь Администрациялӧн, да сетӧ Комиссияӧ Комиссиялысь заседание нуӧдны планируйтан кадпасӧдз 2 уджалан лунысь оз сёрджык.”;
10) 8 пунктын “бӧрйӧмсӧ нуӧдӧм йылысь” кывъяс вежны “конкурсӧн бӧрйӧмсӧ нуӧдӧм йылысь” кывъясӧн;

11) 9 пункт гижны тадзи:
“9. Комиссия видлалӧ документъяссӧ, кутшӧмъясӧс индӧма тайӧ Пӧрадоклӧн 3 пунктын, донъялӧ, лӧсялӧ-ӧ ЙЮС-ыс тайӧ Пӧрадокӧн урчитӧм субсидияяс (грантъяс) сетан корӧмъяслы да условиеяслы, да вӧчӧ конкурсӧн бӧрйӧмлысь кывкӧртӧдъяссӧ тайӧ Пӧрадоклӧн 3 пунктын индӧм документъяс Администрациясянь Комиссияӧ воан лунсянь 25 уджалан лунысь оз дырджык кадколастӧ.”;

12) 10 пункт гижны тадзи: 
“10. Комиссиялысь помшуӧмсӧ оформитӧны сёрнигижӧдӧн Комиссиялысь заседание нуӧдан лунсянь 10 уджалан лунысь оз дырджык кадколастӧ.”; 

13) 11 пункт гижны тадзи:
“11. Комиссиялӧн сёрнигижӧд да Конкурсӧн бӧрйӧмсӧ нуӧдӧм йылысь Положение подув вылын Администрация Комиссиялысь сёрнигижӧд оформитан лунсянь 3 уджалан лун чӧжӧн примитӧ субсидияяс (грантъяс) сетӧм (сетӧмын ӧткажитӧм) йылысь помшуӧм, кутшӧмӧс тайӧ помшуӧм примитӧм лунсянь 1 уджалан лун чӧжӧн оформитӧны Администрациялӧн тшӧктӧдӧн да йӧзӧдӧны Администрациялӧн официальнӧй сайт вылын “Ӧтуввез” юӧртан да телекоммуникационнӧй везйын.

Субсидияяс (грантъяс) сетӧм йылысь помшуӧм примитан подулӧн лоӧ СМИ-ӧс Конкурсӧн бӧрйӧмын вермысьӧн лыддьӧм йылысь Комиссиялӧн помшуӧм.

Субсидияяс (грантъяс) сетӧмын ӧткажитӧм вылӧ подулӧн лоӧ Комиссиялӧн помшуӧм, мый серти Субсидияяс (грантъяс) босьтӧм вылӧ конкурсӧн бӧрйӧмын ЙЮС оз лыддьыссьы вермысьӧн.

Колана помшуӧм примитан лунсянь 10 уджалан лун чӧжӧн Администрация гижӧмӧн юӧртӧ ЙЮС-ӧс сы серти примитӧм помшуӧм йылысь (субсидияяс (грантъяс) сетӧмын ӧткажитӧм йылысь помшуӧм примитігӧн колӧ индыны ӧткажитан помкаяссӧ).”;

14) 12 пункт гижны тадзи:
“12. Субсидия (грант) сетӧм йылысь тшӧктӧд вынсьӧдан лунсянь 10 уджалан лун чӧжӧн Администрация кырымалӧ ЙЮС-кӧд, кодъяс лыддьыссьӧны конкурсӧн бӧрйӧмын вермысьясӧн, артмӧдчӧм Коми Республикаса сьӧм овмӧс министерствоӧн (водзӧ – Министерство) урчитӧм типӧвӧй форма серти, кӧні урчитӧма:

1) субсидиялӧн (грантлӧн) могъяс, ыджда, сетан условиеяс да пӧрадок;

2) субсидия (грант) вуджӧдан кадколаст;

3) ЙЮС-лы босьтӧм субсидия (грант) тшӧт весьтӧ суйӧрсайса валюта ньӧбӧмысь ӧлӧдӧм, операцияяс кындзи, кутшӧмъясӧс збыльмӧдӧны Россия Федерацияса валютнӧй оланпастэчас серти вылыс технологияа импортнӧй оборудование, сырьё да комплектуйтан изделиеяс ньӧбигӧн (вайигӧн);

4) ЙЮС-лӧн сӧгласлун сы вылӧ, медым Администрация, Министерство да канмусянь сьӧм овмӧс бӧрся видзӧдысь органъяс прӧверитісны тайӧ Пӧрадок серти субсидия (грант) сетан условиеясӧ, могъясӧ да пӧрадокӧ кутчысьӧмсӧ;

5) субсидия (грант) видзӧм йылысь отчётъяс сетан пӧрадок, кадколастъяс да формаяс.

Урчитӧм пӧрадок серти субсидияяссӧ (грантъяссӧ) вуджӧдӧны Администрациялӧн лицевӧй тшӧтысь, кутшӧмӧс восьтӧма Министерствоын, ЙЮС-лӧн тшӧт вылӧ, кутшӧмӧс восьтӧма Россия Федерацияса Шӧр банкын либӧ Россия Федерацияса кредитнӧй организацияясын.”;
15) 13 пунктын:

а) мӧд абзацын “Министерствоӧн,” кыв вежны “Администрацияӧн,” кывйӧн;

б) коймӧд абзацын “Министерство мӧдӧдӧ” кывъяс вежны “Администрация мӧдӧдӧ” кывъясӧн; 

16) 15 пунктын “Министерство,” кыв вежны “Администрация,” кывйӧн;

17) субсидияяс (грантъяс) босьтӧм вылӧ заявкалысь гриф (Пӧрадок дорӧ содтӧд) гижны тадзи:
“Коми Республикаса Юралысьлӧн Администрация, 167000, Коми Республика, Сыктывкар, Коммунистическӧй ул., 9 к. ___________________________ -сянь (йӧзӧс юӧртан средстволӧн ним, коді кӧсйӧ босьтны субсидия (грант)”.

